
FASOSEN (PERSIAPAN): 
Nyanyian dan tarian Masuk mengantar Pelayan firman  
 
1. WOS SABSEBEN MA SOM (Pembukaan dan Salam) 

Fanabnob’k beko Isoine Snon-snon Allah Befrur Nagggi ma Sup Swan ine. 
Befaduru  nanapes byena isof fyoro-fyoro ma bebefarander braur byenaba. 
 
Saswar aski ma  famaman berama be mggo ro Allah Kmaya,  ma Manseren 
Yesus Kristus, ma papoik byedi Rur Besren. Kaku/Amin 
 
MGORAMA KODISEN RO DOU SANDIK: DOU RANDAN SAMFUR RI SIW SESER 

KYOR MNUK OSER MA SURU ‘YESUS MAM FARO SASRA (NY. ROHANI 93:1-

2 ‘YESUS LIHATLAH JEMAAT) (Kawasa Mggores/Jemaat Berdiri) 

1. Yesus Mam Faro Sasra Beryur muma, 

Ro Mob ine, Bewaf saswar bok bedi. 

Berama ro sbayo byedi buk raryur 

Bebye beinggo kuker Au monda Manseren 

2.  Yesus Au Bebuk Saswar. Rur sren ro Aidoran Samsom 

Ma Manseren Au bebukya Mami ro Kanggon Sren ine 

Buk ro rasine maro nggo. Sbayo berama ro naggi 

 

2. FARSARSER SANDIK (Persembahan Pujian) 

Fadadwer faro bar ma kawasa beyun dou sandik (Secara bergilir maisng-

masing etnik/suku membawakan lagu pujian dalam bahasa daerah) 

 

3. KANKAREM SASAR (Pengakuan Dosa) 

Kokofen bo kobe kofur sasar bai do kanggar manggunko ma kakyar isya ro 

koba. Inja kokaren sasar kobena ido, Allah ima Siren ma Iswar rarirya 

fykman sasar kobena ma fyasren barbor kobena kam. 

Mgorma Kobenadi: 

Sye Manseren Inggobedi, inggo fawi kaku, kakakuya isya ro inggoba. Au 

bekaku syadi ro bandi bur Au snoggaku sasar si inggo. Inggosasar kuker 

wawose, swaruses ma fararur inggobena isof nabor kaku. Inggo swaruser 

na fama samambrab na nro inggo ba. Inggokyar ma inggo fawai kaku. Au 

mona knam papoik samambrabya inggor insa waswar fakman sasar bebor 

inggobena. Ma kwan so inggo ro kankenem inggobena. Kaku/Amin. 

 

MGORAMA KODISEN RO DOU SANDIK: DOU RANDAN SANANDIK SAMFUR DI 

WAR MNUK OSER ‘YESUS WAFARKIN’(NY.ROHANI 80:1 ‘YESUS PIMPINLAH’) 

1. Yesus wafarkin be mnu kenm fyoro, 

Ma pon marandan nggobedi. 

Kuker doryab inggo so Au 

Buk Anggyon kakyar ro fyor marandan 

 

4. WAWASYA REFO (Pemberitaan Firman) 

Ro fyor kobas, kowasya, ma korwer baim, kobenadi kor Isnai Rur besren  

Mgorma Kobenadi: 

Manseren inggobedi Au bena samambrab ma fawawi nayama. Wos bedine 

buki kwar fa bye amyas besnai ro nyan inggo bena. Buk fa rur besren byas 

rawdower inggobena insa inggo wasya ma inggo rower wos bena ido 

inggomarisen kaku. Wos Bena buk insa wos bena ne raryab faro kenem 

inggobena ro ras-ras. Bukfa inggosur ma inggo kenem ro sasawar bedi kuker 

inggo mam babir kaku faro Manseren, Manfaspar inggobedi Yesus Kristus. 

Kaku/Amin. 

 

Wawasya Kobedi: Ro ari sasien paik ine, Ras Samfur Ri Kyor Seser Oser, Paik 

Saromi (31 Agustus 2023), Kosmai ro Refo Babo: Syap Yakobus, Ram Be Fyak, 

Mnuk Samfur Seser Kyor isof Mnuk Samfur Seser Fik (Yakobus 4: 13-17). 

Beyawos Radine: 
13 Inja knik ine mgo kofen rasine baido meser inggo rabe menu oso ma ro diwa 

inggo barek pasi barek oser ma inggo farbyan insa inggosmai fa inda; 
14 Ro fyor mgo fawi ba nari ro bekur mgo ro meser yaba. Wafawirariso kenem 

bedine?. Kenem bediya imnis kamayou knikine komam monda posa 

iprommes; 
15 Ipyum syadi mgo kofen radine. Inari Manseren Imarisen ido inggokenem ma 

inggofrur ro ine ma ro iwa; 

16 Bape knik ine mgrer manggun mgo ro marares mgo bena ma awow be 

rarirya na ma nsasar; 
17 Inja snonggaku oso wafawi fararur risai wafarur fa bepyum boyi wafararur 

naba ido besasar. 

Fafaya (Khotbah): 

Tema:  FANDUN MA MARISEN MANSEREN ‘RENCANA DAN KEHENDAK  

ALLAH” 

5. FARSARSER KASUMASA (Persembahan Syukur) 

Kobuk farsarser kasumasa,  koswarepem wos Manseren be kofen radine:” 

Buk faro Manseren baba Snon-Snon Byedi,, Wun Farser ma Swuri ro araraf 

byedi (Maz 96:8). 

 

MGORAMA KODISEN RO DOU SANDIK: DOU RANDAN SANANDIK UTIN OSER 

SAMFUR RIKYOR SESER SURU MNUK OSER MA MNUK NAKAM ‘MANSEREN 

SASWAR BEDI IBA’(NY.ROHANI 132:1-DST ‘YA TUHAN MURAH MU BAKA’) 

1. Manseren sawar bedi iba, ro ranggi ma sup swan ine 

Saswar bedi ima-na-nai ba ma be aya; 

2. Rosai nari yabuki byak, babe syowi fanabnobek 

Isof wawan mandawerek ma be aya; 

3. Isoine funn sami bedi, beyan anonef farmamyai 

Kyaf ro aprop bye sanesoi ma be aya; 

4. Yamyaren fa yafararur, sof yasmai kamayai 

Ro rum, aski ma-arisen  ma be aya; 

5. Saswar bedi yawer iba, bebuk maaf ro sasar yena 

Saswar kamai be-ka-kuma be aya; 

6. Rumgun manjos bedi monda, befanabak sasr sup swan 

Bekaf ro aprop ma bebar ma be aya; 

7. Yaban suba ma yasyom Au, ma kenem fararu yena 

Ma kuker arasai nakam ma be aya; 

 

6. NADI BEBA (Doa Syafaat) 

MGORAMA KODISEN RO DOU SANDIK: 

7. BOK (Berkat) 

Mgobur kuker marisen ma mgosmai bok. 

Ibyekada saswa Allah Kma Kobedi,, Kyainso mgo ma Ifnobk mgo. Ibyekada 

aski marasrisen ro Manseren Yesus Kristus Fyaduru, Fyarkin mgo. Ibyekada 

Rur Besren Byuk Samabrab Fyarwe ma Byuk Kenem bebabo ras ine ra isof 

fyoro-fyoro. 

 

Ka-ku, Ka-ku, Ka-a-a-ku/Amin.  

 

 


